
 
 

Møteprotokoll 
 
 
 
Utvalg: Nasjonalparkstyret for Jotunheimen og Utladalen 
Møtestad: Telefonmøte 
Dato: 07.04.2014 
Tidspunkt: 08:30 – 9:55 

 
 
 

Følgjande faste medlemmer møtte: 

Namn Funksjon Representerer 

Mai Bakken Leiar  
Ivar Kvalen Nestleiar  
Vidar Eltun Medlem  
Arild Ingar Lægreid Medlem  
Jørand Ødegaard Lunde Medlem  
Frida Melvær Medlem  
   

 

Følgjande medlemmer hadde meldt forfall: 

Namn Funksjon Representerer 

   
 

Følgjande varamedlemmer møtte: 

Namn Møtte for Representerer 

   
 

Merknader 

Iselin Jonassen ikkje til stades.  

 
 

Frå administrasjonen møtte: 

Namn Stilling 

Magnus Snøtun Nasjonalparkforvaltar 
  Kari Sveen  Nasjonalparkforvaltar 
 
  Rigmor Solem SNO 
 
Underskrift: 
 
Vi stadfestar med underskriftene våre at det som er ført på dei sidene vi har signert i møteboka, 
er i samsvar med det som vart vedteke på møtet. 

 
 
______________________ ______________________ _______________________ 



 



 

Saksliste 

Utvalgs- 

saksnr 

Innhold Lukket Arkiv- 

saksnr 

ST 
21/2014 

Godkjenning av protokoll/innkalling    

ST 
22/2014 

Referatsaker    

RS Vågå Røde Kors - melding om bruk av ekstra 
snøscooter til stikking 

 2013/1014 

RS Besseggløpet - endring av ansvarleg 
kontaktperson 

 2013/5721 

RS Administrativ rapport nr. 1 2014 - Riksrevisjonens 
undersøkelse av forvaltningen av nasjonalparker 

X 2014/1812 

RS Nytt rundskriv om forvaltning av verneforskrifter  2010/1102 

ST 
23/2014 

Nasjonalparkstyret for Jotunheimen og Utladalen 
- Jotunheimen nasjonalpark som pilot for utvikling 
av besøksforvaltning 

 2014/712 

ST 
24/2014 

Nasjonalparkstyret for Jotunheimen og Utladalen 
- Bestillingsdialogen 2014 - Disponering av 
tildelte tiltaksmidler 

 2014/130 

ST 
25/2014 

Jotunheimen nasjonalpark - Dispensasjon - Til 
Topps 2014 - Tur mot Galdhøpiggen - Norges 
Røde Kors m.fl. 

 2014/1329 

ST 
26/2014 

Jotunheimen nasjonalpark - Dispensasjon - 
Utplassering av båt ved Hinnotetjønne for bruk til 
fiske - søknad frå Kjell Kleiven oversendt frå Lom 
fjellstyre 

 2014/2381 

ST 
27/2014 

Utladalen landskapsvernområde - Dispensasjon - 
2014 - Etablering av nytt vanninntak og 
helikotertransport - Stiftinga Avdal Gard 

 2014/2130 

ST 
28/2014 

Eventuelt    

 
 



ST 21/2014 Godkjenning av protokoll/innkalling 

Saksprotokoll i Nasjonalparkstyret for Jotunheimen og Utladalen - 07.04.2014  

 

Vedtak 

Ingen merknader til innkalling og dagsorden. Protokoll frå førre møtet godkjent. 
 
Jørand Ødegård Lunde og Arild Ingar Lægreid vart valde til å skrive under protokollen, 
saman med leiar. 
 
 

ST 22/2014 Referatsaker 

Saksprotokoll i Nasjonalparkstyret for Jotunheimen og Utladalen - 07.04.2014  

 

Protokoll AU-møte 26. mars 2014        2014/1649 

Administrativ rapport nr. 1 2014 - Riksrevisjonens undersøkelse av  

forvaltningen av nasjonalparker        2014/1812 

Vågå Røde Kors - melding om bruk av ekstra snøscooter til stikking   2013/1014 

Besseggløpet - endring av ansvarleg kontaktperson     2013/5721 

Nytt rundskriv om forvaltning av verneforskrifter     2010/1102 

 

Vedtak 

Ønskjer gjennomgang av nytt rundskriv om forvaltning av verneforskrift i neste møte, 
sak 2010/1102. 
 
Rapport frå Riksrevisjonen, sak 2014/1812, ønskjeleg å få tilsendt. 
 
 
 

ST 23/2014 Nasjonalparkstyret for Jotunheimen og Utladalen - Jotunheimen 

nasjonalpark som pilot for utvikling av besøksforvaltning 

Saksprotokoll i Nasjonalparkstyret for Jotunheimen og Utladalen - 07.04.2014  

 
Orientering om NiN-kartlegging (NiN=Naturtyper i Norge) v/ Magnus Snøtun. Dette 
kjem som resultat av at Jotunheimen vert pilot for besøksforvaltning, og gjev oss eit 
betre kunnskapsgrunnlag for målretta forvaltning, med bruk i tråd med verneverdiar. 
 



Utkast til pressemelding utsendt til styret før helga gjennomgått. Det er semje om å 
bruke denne aktivt overfor lokalpressa innan dei respektive områda, både på aust- og 
vestsida. 
 

Vedtak 

Nasjonalparkstyret for Jotunheimen og Utladalen aksepterer tilbodet om å delta som 
pilot for utvikling av besøksforvaltning, jf. brev av 28.03.14. Nasjonalparkstyret er kjent 
med krav og forventingar som ligg i Miljødirektoratets prosessbeskrivelse frå utlysinga 
(vedlagt). 
 
 
 

ST 24/2014 Nasjonalparkstyret for Jotunheimen og Utladalen - 

Bestillingsdialogen 2014 - Disponering av tildelte tiltaksmidler 

Saksprotokoll i Nasjonalparkstyret for Jotunheimen og Utladalen - 07.04.2014  

 
 

Vedtak 

Nasjonalparkstyret for Jotunheimen og Utladalen prioriterer tiltaksmidlane frå 
bestillingsdialogen for 2014 slik:  
 
Skjøtsel: Totalt 430 000,- 
Heimre Utladalen kr. 350 000,- 

Guridalen kr. 35 000,- 

Gjendebuområdet kr. 45 000,- 

 
Tilretteleggingstiltak: 490 000,- 
Oppgradering stinett kr. 350 000,- 

Bruprosjekt kr. 140 000,- 

 
Informasjon: 280 000,- 
Tavler/plakatar kr. 18 000,- 

Naturrettleiar kr. 150 000,- 

Sårbarheitsanalyse til besøksstrategi og forvaltningsplan kr. 30 000,- 

Lokal turapp – fokus lokale turar kr. 62 000,- 

Barnas naturoppsyn – transport kr. 20 000,- 

 
For detaljar, sjå vedlegg til saka. 
 
Dette er ei svært streng prioritering i høve til innmeldte behov, og nasjonalparkstyret er 
bekymra over at ressursar til tiltaksmidlar for aktiv forvaltning av verneområda går ned. 
 
 



ST 25/2014 Jotunheimen nasjonalpark - Dispensasjon - Utplassering av båt 

ved Hinnotetjønne for bruk til fiske - søknad frå Kjell Kleiven oversendt frå 

Lom fjellstyre 

Saksprotokoll i Nasjonalparkstyret for Jotunheimen og Utladalen - 07.04.2014  

 
 

Vedtak 

Nasjonalparkstyret for Jotunheimen og Utladalen avslår søknad frå Kjell Kleiven om 
utplassering av båt og oppbevaringskasse for fiskegarn ved Hinnotetjønne med heimel 
i verneforskrifta § 3.1, som vernar landskapet mot tekniske inngrep og anlegg av alle 
slag. Grunngjeving:   

- Etablering av varige innretningar som fiskegarnkasser opnar for ein ny praksis 
som ikkje er foreinleg med målet om å halde omfanget av tekniske inngrep på eit 
generelt lågt nivå, og i særleg grad der det ikkje er tekniske inngrep frå før. 

- Forvaltningsplanen (utkast 2008) gjev føring om å halde omfanget av båtar 
nede, noko som kan oppnåast ved at det vert samarbeidd om båthald og 
plassering. Det blir vist til uttale frå tilsynsutvalet i 1997 om utplassering av båt 
ved Hinnotetjønne, der det vart tilrådd felles tilrettelegging i regi av fjellstyret 
dersom det vart pågang frå fleire om å få utplassere båt ved same vatnet. Det er 
i dag i alle fall to private båtar ved Hinnotetjønne frå før, og nasjonalparkstyret 
ønskjer ikkje å opne for inntransport av fleire private båtar før ein har vurdert 
moglegheitene for etablering av eit felles tilbod for allmenta. Dette på grunn av 
presedensverknad, som vil forsterkast for kvart nye løyve som blir innvilga.  

 
Saka vert sendt attende for ny behandling i tilsynsutvalet og fjellstyret, med invitasjon til 
dialog med tanke på å få klarlagt kva som må til for å til eit felles tilbod for allmenta. 
 
Det blir vidare gjennomført ei høyring til dei aktuelle fjellstyra og alle tilsynsutvala, for å 
få ein prinsippdiskusjon kring spørsmålet om utplassering av båtar for privatpersonar 
og eventuell plassering av faste installasjonar som garnkasser ved vatn i 
nasjonalparken før nye enkeltsøknader blir tekne opp til behandling.  
 
I høyringsbrevet vil styret signalisere at dei er positive til tilrettelegging for garnfiske ved 
vatn der dette er ønskjeleg, men meiner det må vera ei øvre ramme for tal båtar ved 
det enkelte vatn i høve til verneforskrifta. Innan denne ramma kan fjellstyret t.d. ha 
ansvar for å forvalte utpasseringane 
 
 
 

ST 26/2014 Utladalen landskapsvernområde - Dispensasjon - 2014 - 

Etablering av nytt vanninntak og helikotertransport - Stiftinga Avdal Gard 

Saksprotokoll i Nasjonalparkstyret for Jotunheimen og Utladalen - 07.04.2014  

 
Innstillinga korrigert på kulepunkt 4 under vilkår, til følgjande: 

 Nasjonalparkforvaltar skal ved synfaring sluttgodkjenne tiltaket og kan pålegge 

utbetring for å redusere påverknaden på landskapet. 



 
 

Vedtak 

Med heimel i verneforskrift for Utladalen landskapsvernområde pkt. IV, 4e og pkt. IV, 8, 
får Stiftinga Avdal Gard løyve til:  

 Å etablere eit nytt vassinntak ved å lage ein ny vasskum med 2-3 betongringar 
like nedanfor brua oppstraums Avdalsfossen. 

 Inntil 4 landingar med utstyr og materiell til etablering av det nye vassinntaket.  
 

Løyve er gjeve på følgjande vilkår: 

 Løyvet gjeld for 2014. 

 Graving og sprenging i bassenget i elva skal haldast til eit minimum for å kunne 

etablere eit driftssikkert vassinntak. Terrengtilpassing er viktig. 

 Sprengt stein skal leggast i terrenget slik at det ikkje er synleg.  

 Nasjonalparkforvaltar skal ved synfaring sluttgodkjenne tiltaket og kan pålegge 

utbetring for å redusere påverknaden på landskapet. 

 Helikoptertransporten skal varslast til naturoppsyn Rigmor Solem på førehand 

(mobil 959 65 158).  

 

Løyvet gjeld i høve til verneforskrifta.  
Tiltakshavar har ansvar for å innhente andre nødvendige løyve, m.a. frå kommunen, 
som er forvaltningsmyndigheit etter motorferdsellova og plan- og bygningslova. 
 
 
 
 
 

ST 27/2014 Jotunheimen nasjonalpark - Dispensasjon - Til Topps 2014 - 

Norges Røde Kors m.fl. 

Saksprotokoll i Nasjonalparkstyret for Jotunheimen og Utladalen - 07.04.2014  

 
 

Vedtak 

Nasjonalparkstyret  ser positivt på at eit slik arrangement blir lagt til Jotunheimen, da det kan 
gje nye brukarar av nasjonalparken gode naturopplevingar, og leggje til rette for auka kunnskap 
og forståing for naturvern blant deltakarane. Arrangementet er lagt til eit område av parken med 
relativt høg grad av tilrettelegging og er definert som brukssone i gjeldande forvaltningsplan. 
Under føresetnad av at turane blir lagt til etablerte stigar og at det er høgt fokus på ferdselsvett 
og tiltak mot forsøpling, vil ikkje arrangementet vera i strid med vernereglane. 
 
Arrangementet «Til Topps» blir ikkje vurdert å vera i strid med vernereglane – jf. § 3 punkt 6.2 i 
verneforskrift for Jotunheimen nasjonalpark, og kan derfor gjennomførast i dagane 6.-7. juni 
2014 på følgjande vilkår: 

 Turane i arrangementet skal i størst mogleg grad følgje etablerte stigar og merka ruter i 
området. 



 Arrangøren skal sørgje for at deltakarane får god informasjon om vernereglar for 
nasjonalparken på førehand. Her skal det særleg leggjast vekt på forbod mot forsøpling 
og at alt søppel må takast med ut av området av den enkelte. Vidare er det viktig å 
understreke at vilt som måtte finnast i området ikkje skal uroast unødig. 

 Nasjonalparkstyret ber om at det via nettsida www.tiltopps.no og eventuelt utsendt 
materiale til deltakarane blir informert om at turane til Galdhøpiggen og Svellnosbreen 
også er eit besøk i Jotunheimen nasjonalpark. 

 Nasjonalparkforvaltninga stiller gjerne opp med informasjonsstand på kulturfesten. 

 Det skal innan 1. juli 2014 sendast ein enkel rapport frå arrangementet, med orientering 
om kva informasjon deltakarane får om nasjonalparken, opplysning om talet på 
deltakarar, omtrentleg fordeling på dei ulike turalternativa og eventuelle opplysningar 
om uføresette hendingar eller andre forhold av interesse. 
Rapporten skal sendast til Nasjonalparkstyret v/ Nasjonalparkforvaltar Kari Sveen 

 
 
 
 
 
 

ST 28/2014 Eventuelt 

Saksprotokoll i Nasjonalparkstyret for Jotunheimen og Utladalen - 07.04.2014  

 
Mai Bakken spurte om ønskje for møtestad på neste møte, som er sett opp 23. mai. 
 

Vedtak 

Turtagrø er foreslått, for å sjå på skiltbehov m.m.  
 
Årdal kan vera eit alternativ, da nasjonalparkfestivalen blir arrangert denne helga. 
 
 

 

http://www.tiltopps.no/

